
um frumvarp til laga um ráðstafanir í ríkisíjármálum (í samræmi við yfirlýsingu 
ríkisstjómarinnar í tengslum við undirritun kjarasamninga o.fl.).

Frá 1. minni hluta íjárlaganefhdar.

Frumvarp til laga um ráðstafanir í ríkisfjármálum (824. mál) var lagt fram til að liðka 
fyrir gerð kjarasamninga á almennum vinnumarkaði. Óskað hefur verið eftir áliti 
fjárlaganefndar á frumvarpinu af hálfu efnahags- og skattanefndar. Frumvarpið eins og það er 
lagt fram er mjög torskilið og í raun óviðunandi framsetning á umtalsverðum lagabreytingum 
sem sumar hverjar eru verulegar og aðrar óskiljanlegar.

Rétt þykir að mæla með tillögu frumvarpsins um vísitöíubindingu persónuafsláttar sem 
tryggir að skattbyrði fólks eykst ekki vegna rýmaðs persónuafsláttar sökum verðbólgu heldur 
helst í samræmi við vísitölu neysluverðs. 1. minni hluti vekur athygli á að tillaga um þetta 
hefur ítrekað verið lögð fram af Framsóknarflokknum og það er löngu tímabært að hún verði 
framkvæmd. Þetta eru og tímabærar efndir á yfirlýsingu ríkisstjómarinnar frá árinu 2009 og 
ekki seinna vænna. Hér er um að ræða 3 milljarða kr. kostnaðarauka fyrir ríkissjóð sem ekki 
er séð að verði mætt annars staðar í frumvarpinu.

Frumvarpið er þó alvarlega gallað þegar kemur að öðrum atriðum sem óskiljanlegt er 
að hafi ratað inn i frumvarp sem á að greiða fyrir kjarasamningum á almennum vinnumarkaði.

Þar ber fyrst að telja 8. gr. um lækkun á mati eigna vegna álagningar auðlegðarskatts 
en þar er verðmæti hlutabréfa í eigum viðkomandi ekki lengur fært á markaðsvirði eða 
bókfærðu virði heldur á stofhverði sem er annað orð fyrir kaupverð og/eða jafhvel nafnverð 
og slíkt verðmat á hlutabréfum getur aldrei verið mælikvarði á verðgildi þeirra. Það er einnig 
óskiljanlegt hvers vegna þetta ákvæði er inni í frumvarpinu og hvernig því er ætlað að liðka 
fyrir gerð kjarasamninga. Vísað er til vandkvæða við útreikninga á skattstofhi afturvirkt um 
eitt ár en þau rök standast ekki þar sem t.d, Tryggingastofnun hefur í mörg ár viðhaft mun 
víðtækari afturvirka útreikninga vegna tekjutenginga bóta. Þrátt fyrir eftirgrennsían hafa 
heldur ekki fengist viðhlítandi svör frá ljármálaráðuneytinu né fulltrúum ríkisstjórnarflokkana 
í fjárlaganefnd um hvers vegna þetta ákvæði er í frumvarpinu og á hvem hátt það á að hafa 
liðkað fyrir kjarasamningum.

Næst ber að telja 5. gr. um breytingar vegna úthlutunar arðs úr einkahlutafélögum sem 
vegna upphæðar telst vera laun, en í stað þess að greiðslumar rati í viðeigandi skattþrep eftir 
upphæð eins og önnur laun er sérstaklega skilgreint að slíkar greiðslur skuli fara í lægsta 
skattþrep. Þrátt fyrir eflirgrennslan hafa heldur ekki fengist viðhlítandi svör frá 
ijármálaráðuneytinu né fulltrúum ríkisstjómarfíokkana í fjárlaganefhd um hvers vegna þetta 
ákvæði er í frumvarpinu og á hvem hátt það á að hafa liðkað fyrir kjarasamningum.

Því næst ber að telja 1. gr. frumvarpsins er snýr að afdráttarskatti á vaxtagreiðslur úr 
landi en það er þekkt aðferð til að flytja hagnað úr landi til t.d. skattaskjóla. Óskiljanlegt er 
hvemig þetta ákvæði á að hafa liðkað fyrir gerð kjarasamninga og spumingum um tilvist þess



í frumvarpinu er enn ósvarað. Bent hefur verið að þetta ákvæði geti hugsanlega átt við um 
svokölluð „jöklabréf‘ og vaxtagreiðslur af þeim en í svari fjármálaráðuneytisins þar að lútandi 
kemur ekki skýrt fram að svo sé ekki og er vísað í túlkun ráðuneytisins á orðinu 
„lánasamningur". Það er þvi enn óljóst hvaða áhrif þetta ákvæði hefur. Þrátt fyrir 
eftirgrennslan hafa heldur ekki fengist viðhlítandi svör frá fjármálaráðuneytinu eða fulltrúum 
ríkisstjómarflokkana í fjárlaganefnd um hvers vegna þetta ákvæði er í frumvarpinu og á hvem 
hátt það á að hafa liðkað fyrir kjarasamningum.

í 16. gr. frumvarpsins er gert ráð fyrir skattlagningu á Hfeyrissjóði sem eru 
uppsafnaður skylduspamaður almennings til eftiríauna að lokinni starfsævi. Hér er ríkisvaldið 
að íeggja eignarskatt á lífeyrissjóði til að standa undir starfsendurhæfíngu vegna örorku. Hér 
er verið að velta skyldum og kostnaði almannatryggingakerfísins yfir á þá sem eru skyldaðir 
með lögum til að greiða í íífeyrissjóði. Þessar aðferðir minna á flótta undan þeirri staðreynd 
að ríkissjóður stendur ekki lengur undir velferðarkerfínu og er um eins konar f|allabaksleið 
fjármálaráðherra og stjómarmeirihlutans að ræða til fjármögnunar þess. Lífeyrisgreiðslur 
munu í staðinn lækka og í einhverjum tilvikum munu einstaklingar falla undir 
viðmiðunarmörk lágmarkslífeyris. Skattlagningin kann þar af leiðandi að leiða til aukinna 
útgjalda hins opinbera tii ellilífeyris. Þessu atriöi eru engin skil gerð í frumvarpinu. Þrátt fyrir 
eftirgrennslan hafa heldur ekki fengist viðhlítandi svör frá flármálaráðuneytinu eða fulltrúum 
ríkisstjómarflokkana í flárlaganefiid um hvers vegna þetta ákvæði er í frumvarpinu og á hvem 
hátt það á að hafa liðkað fyrir kjarasamningum.

Umjjöllun um sérstakar vaxtabætur yfír tveggja ára tímabil er einnig vanreifuð og 
tillagan i 7. gr. frumvarpsins gerir ekki ráð fyrir fullri fjármögnun þeirra. Fulítrúi 
fjármálaráðuneytisins velti einnig upp mjög mikilvægu atriði varðandi endurútreikning 
vaxtabóta en með lögum um endurútreikning gengistryggðra lána opnast gluggi fyrir 
endurupptöku álagningar allt að sex ár aftur í tímann og í þeim tilfellum þegar vaxtakostnaður 
heimila hækkar við endurútreikning lánanna verður til krafa um vaxtabætur úr ríkissjóði. 
Þessu atriði er enginn gaumur gefmn í frumvarpinu en það getur leitt til umtalsverðrar 
útgjaldaaukningar fyrir ríkissjóð sem ekki er gerð grein fyrir.

Alþingi ákvað að greiða götu þessa máls með tilliti til þess mikilvægis sem það hefur 
fyrir gerð kjarasamninga og stöðugleika á vinnumarkaði. Við nánari skoðun hefur hins vegar 
komið í Ijós að frumvarpið inniheldur fjölda atriða sem hafa ekkert með almenna 
kjarasamninga að gera og hafa með einhverjum óskiljanlegum hætti ratað í frumvarpið.

Fyrsta minni hluta er misboðið hvemig framkvæmdarvaldið hefur með þessum hætti 
misnotað vilja Alþingis til að koma á efnahagslegum stöðugleika og hvemig óskiljanlegum og 
óskyldum atriðum er laumað inn í frumvarp vegna kjarasamninga á almennum vinnumarkaði. 
Fyrsti minni hluti leggur því til að efnahags- og skattanefnd afgreiði ekki þetta mál fyrr en 
viðhlítandi svör hafa fengist við þeim atriðum sem velt er upp í þessu áliti.

25. maí 2011.

Höskuldur Þórhallsson.
Þór Saari.


